
HAPET MBLEDHJA

Ulsi Manja — Miréméngjesi té gjithéve!

Fillojmé mbledhjen e Komisionit té Ligjeve pér ditén e sotme.

Si piké e paré e rendit té dités éshté miratimi i procesverbaleve t¢ mbledhjeve té
komisionit pér datat 25 mars 2019, 17, 23 dhe 24 prill 20109.

Si piké e dyté e rendit té dyté éshté seanca dégjimore pér raportimin e Inspektoratit
té Larté té Deklarimit dhe Kontrollit té Pasurive pér veprimtariné e vitit 2018.

Para se t€ fillojmé me ¢éshtjet e dit€s, mé lejoni t’1 uroj miréseardhjen né Komisionin
e Ligjeve zotit Andi Pérmeti, deputetit mé té ri té Kuvendit té Shqipérisé, pérfagésues i Partisé
Bindja Demokratike.

Zoti Pé&rmeti, miré se erdhét né komision! Puné té mbaré dhe me krahé té lehta!

Gjithashtu, dua té uroj zotin Lita pér postin e nénkryetarit t¢ Komisionit té Ligjeve!
Dje, Kuvendi i Shqgipérisé, me propozim té grupit gé pérfagéson zoti Lita, vendosi gé zoti Korab
Lita té jeté nénkryetar i Komisionit té Ligjeve, si pérfagésues i opozités.

Urime dhe me krahé té lehtal

Suksese té gjithéve!

Vazhdojmé me pikén e paré té rendit té dités.

Ka vérejtje pér procesverbalet nga kolegét? Nuk ka.

Miratohen procesverbalet e mbledhjeve té komisionit pér datat 25 mars 2019, 17, 23
dhe 24 prill 2019.

Vazhdojmé me pikén e dyté té rendit té dités. Sot, né Komisioni i Ligjeve, né vazhdén
e ushtrimit té funksionit té kontrollit parlamentar, radhén pér té raportuar né kété seancé
dégjimore e ka inspektori i Larté i Deklarimit dhe Kontrollit té Pasurive. Inspektori do té
raportojé pér veprimtaring e institucionit gé drejton pér vitin 2018. Raporti i ploté u éshté véné
né dispozicion kolegéve té mi deputeté. Nga Shérbimi i Monitorimit té Institucioneve té
Pavarura té Kuvendit ka njé material t& pérmbledhur, gé u éshté véné né dispozicion
deputetéve.

Sot kemi prezenté Kryeinspektorin, zotin Shkélgim Ganaj, zotin Karaj, inspektor, dhe
zonjén Evgjeni Bashari, inspektore.

Miré se keni ardhur!

Zoti Ganaj, ju, né fakt, nuk e keni herén e paré gé vini pér té raportuar né Komisionin
e Ligjeve. Do t’ju kérkoja t€ béni njé€ prezantim t&€ shkurtér té veprimtarisé sé institucionit gé

drejtoni pér vitin 2018, gé mé pas kolegét té kené mundési té béjné pyetje dhe diskutime.

Fjala pér ju.

Shkélgim Ganaj — | nderuar kryetar i komisionit,

Té nderuara zonja dhe zotérinj deputeté,

Raporti vjetor i Inspektoratit t& Larté t& Deklarimit dhe Kontrollit t¢ Pasurive dhe
Konfliktit t& Interesave éshté njé pasqyré e ploté e punés dhe aktiviteteve té inspektoratit, i
problematikave, rezultateve té arritura né zbatimin e kuadrit ligjor né fugi, masave konkrete té
marra né funksion té parandalimit dhe luftés kundér korrupsionit, forcimit té shtetit ligjor,
bashképunimit ndérinstitucional e ndérkombétar, si dhe transparencés realizuar me median,
shogériné civile, organizma ndérkombétaré dhe institucionet homologe.

Inspektorati i Larté né ushtrimin e kompetencave institucionale ka pasur né fokus té
vecanté rekomandimet e dhéna nga Kuvendi i Shqipérisé, né rezolutén pér vitin 2018 né
drejtim té ruajtjes, forcimit, pavarésisé dhe integritetit institucional, duke gené késhtu garant i
paanshmérisé, transparencés dhe objektivitetit, si faktoré qé ndikojné né arritjen e rezultateve
konkrete né parandalimin dhe luftén kundér korrupsionit.

Gjaté vitit raportues vijuam té mbéshtesim procesin reformues té sistemit té
drejtésisé, si njé masé e domosdoshme dhe emergjente pér té rikthyer besimin e publikut tek
institucionet e kétij sistemi, si dhe pér té garantuar konsolidimin dhe funksionimin e shtetit té
sé drejtés me pjesén mé té madhe té kapaciteteve institucionale.

Né kété drejtim, bashképunimi me organet e rivlerésimit kalimtar, me Komisionin e
Pavarur té Kualifikimit dhe Operacionin Ndérkombétar t& Monitorimit u konsolidua mé tej me
géllim pérmbushjen e detyrave funksionale né ményré sa mé efektive brenda afateve té
parashikuara nga Kushtetuta e Republikés sé Shqipérisé dhe aktet ligjore né fuqi, té lidhura me
procesin e rivlerésimit kalimtar té gjyqtaréve dhe prokuroréve. Né total pér periudhén 2017-
2018 u dorézuan té pérfunduara raportet pér 473 subjekte té procesit té rivlerésimit.

Kemi pérfunduar dokumentacionin e ploté, sé bashku me raportet e réndésishme pér
gjyqtarét e gjykatave té Apelit, Gjykatés sé Apelit Administrativ, Gjykatés sé Apelit t& Krimeve
té Rénda, pér prokurorét e prokurorive té Apelit, Prokurorisé sé Apelit t& Krimeve té Rénda,
ndihmésat, késhilltarét ligjoré té Gjykatés Kushtetuese, Gjykatés sé Larté dhe gjykatave
Administrative.

Né té njéjtén kohé, Inspektorati i Larté ka vijuar me zbatimin me korrektési té tri
ligjeve bazé, duke referuar prané organit té prokurorisé, strukturave té hetimit tatimor,
strukturave té Policisé sé Shtetit, Drejtorisé sé Pérgjithshme té Parandalimit té Pastrimit té
Parave 53 raste, duke aplikuar njékohésisht edhe 112 masa administrative me gjobé ndaj

zyrtaréve té nivelit té larté.



Gjaté vitit raportues jané zhvilluar njé séré sesionesh trajnuese pér rritjen e
kapaciteteve té autoriteteve pérgjegjése né kuadér té ligjit pér parandalimin e konfliktit té
interesave. Jané trajnuar gjithsej 352 népunés dhe 226 njési pérgjegjése né total.

Institucioni ka vijuar aktivitetin duke pasur prioritet edhe rekomandimet drejtuar
Republikés sé Shqipérisé nga GRECO dhe Komisioni Europian né raportin i vitit 2018 pér
Shqipériné me koordinimin dhe mbéshtetjen me burimet e nevojshme té sé cilave u
pérmbushén té gjitha angazhimet e marra né kuadér té projekteve asistuese nga USAID-i, BE-
ja, Késhilli i Europés, sidomos né drejtim té ngritjes sé sistemit elektronik té deklarimit online
té interesave private.

Ndjekja e njé politike té€ hapur me qytetarét, median dhe shogériné civile ka gené né
fokus té punés sé institucionit duke trajtuar brenda afateve ligjore kérkesat e paraqgitura, si duke
kryer publikimin e 10 mijé e 450 deklaratave té interesave private.

Déshirojmeé té ritheksojmé edhe njé heré angazhimin né pérmbushjen e sfidave pér té
ardhmen né drejtim té detyrimeve kushtetuese ligjore lidhur me procesin e rivlerésimit kalimtar
té gjyqtaréve dhe prokuroréve, forcimit t¢ métejshém té rolit institucional dhe kontrollin e
deklarimit té interesave private, parandalimin e konfliktit t& interesave, si dhe hetimin e rasteve
té sinjalizimit dhe garantimin e mbrojtjes sé sinjalizuesve.

Kéto ishin pak a shumé té dhénat shkurtimisht. Té dhénat mé té detajuara jané né
raportin me té cilin jeni njohur tashmé.

Faleminderit!

Ulsi Manja — Faleminderit, zoti Ganaj!

Fjalén e ka relatori, zoti Fino, pastaj jemi té hapur pér pyetjet dhe pérgjigjet pérkatése.

Bashkim Fino — Faleminderit, kryetar!

Qé né fillim dua té them se raporti i paragitur nga institucioni pérkatés éshté njé
raport, gé né pamje té paré duket sikur nuk ka shumé fage (jané rreth 32 fage), por, né fakt,
problematikat jané té trajtuara sakté dhe drejt. Mé duhet té them se ky raport éshté i detajuar
dhe i ardhur né kohé. Ne kemi pasur kohé té mjaftueshme pér té diskutuar rreth kétij raporti.

Té nderuar kolegé, sot mbi tryeza ju kam véné njé material ku bashké me Drejtoriné
e Monitorimit ju informojmé pér té gjitha ¢éshtjet e trajtuara né kété raport, apo edhe pér disa
problematika gé kané dalé gjaté monitorimit vjetor periodik, sidomos, rekomandimet pér vitin
20109.

Duke dashur té mos rilexoj materialin qé ka secili, né rastin konkret, éshté béré njé
puné e sakté, sepse kéto institucione i monitorojné mbi bazén e rekomandimeve gé japim ne

né Kuvendin e Shqipérisé. Kétu kam rekomandimet e Kuvendit vitin e kaluar, né anén e majté

jané rekomandimet e Kuvendit dhe né anén e djathté jané té dhénat dhe statuset gé jané
realizuar ose jo. Sipas kétij materiali qé uné kam kétu pérpara, 6 rekomandimet gé ne ju kemi
I8né né vitin 2018 rezultojné si pér asnjé institucion tjetér té realizuara 100%. Nése ju e doni
kété material shtesé, gé e kam béré me drejtoriné e Botimeve do t’jua vé né dispozicion.

Dua t’ju them, gjithashtu, qé Inspektorati, nén pérgjegjésiné e Inspektoratit té
Pérgjithshém, administron deklarimin e pasurisé té detyrimeve financiare, ushtron kontrolle
té drejtpérdrejta, mbledh té dhéna, kryen hetime dhe kérkime administrative rreth deklarimeve
té personave gé mbartin detyrim ligjor. Ky éshté thelbi dhe géllimi pérse ne e kemi krijuar. Uné
mendoj se Ky Inspektorat ka pérmbushur rezolutén pér vlerésimin e punés sé inspektoratit té
Kontrollit t€ Pasurive pér vitin 2017. Uné mendoj se ka pérmbushur rekomandimet e
progresraportit, té BE-sé dhe instrumenteve ndérkombétare, ku Shqipéria éshté shtet anétare,
si, pér shembull, lufta kundér korrupsionit.

Nga ana tjetér, mé lejoni té ndalem né dy céshtje qé kané té béjné me rekomandimet
4 dhe 5 té Greko-s. Né rekomandimin 4 rekomandohet gé pérmbajtja e deklaratave té pasurisé
té anétaréve té parlamentit t& béhet publike né fagen zyrtare dhe né njé kohé té duhur duke
marré parasysh respektimin e privatésisé dhe sigurisé sé deputetéve dhe personave lidhur me
ata gé jané subjekt i detyrimit té raportimit. Né fund té kétij rekomandimi, Greko, arrin né
pérfundimin se rekomandimi éshté zbatuar né ményré té kénagshme.

Né rekomandimin 5 té Greko-s rekomandon qé deklaratat e pasurisé té anétaréve té
parlamentit t’1 nénshtrohen njé kontrolli mé t€ shpeshté. Ju e dini q€ ne kemi vendosur t€ mos
keté mé pérzgjedhje pér deputetét dhe kété e kam edhe pér publikun né kuadér té njé debati qé
kam béré para disa ditésh me disa eksponenté té opozités. Ne e kemi vendosur me ligj gé pér
anétarét e parlamentit, pér deputetét té keté njé kontroll té& hollésishém né ¢do dy vjet. Pra,
dosja e pasurisé sé Bashkim Finos, pér shembull, do té monitorohet, verifikohet, analizohet né
cdo dy vjet. Nuk éshté mé si mé pérpara me short. Kjo gjé éshté hequr, éshté vendosur nga
rekomandimet e Greko-s dhe né ligjin toné. Té gjithé deputetét pa pérjashtim kané té njéjtin
sistem kontrolli té pasurisé.

Nga ana tjetér, éshté rritur bashképunimi ndérmjet Inspektoratit té Deklarimit té
Pasurisé dhe institucioneve pérkatése shtetérore. Greko arrin né pérfundimin gé edhe
rekomandimi 5 éshté zbatuar né ményré té kénagshme nga institucioni pérkatés.

Vlerésimi i performancés sé institucionit nga kéndvéshtrimi i shérbimit té
monitorimit éshté pozitiv. Uné nuk po ndalem, sepse kryeinspektori i paraqiti kétu.

Ajo ku uné dua té ndalem éshté problematika pér té cilén ne duam té kemi njé gasje

ende mé té miré. Ajo pér té cilén kémbéngul éshté se raporti, pavarésisht té dhénave té

detajuara dhe krahasuese ndér vite, nuk pérmban té dhéna specifike té ndara pér kategoriné e
zyrtaréve té referuar penalisht, pra sa jané deputeté, gjyqtaré, prokuroré, drejtues vendoré,
késhilltaré ligjoré e té tjera. Né raport, né fakt, mungojné té dhénat e detajuara pér rastet e
zyrtaréve té kallézuar penalisht, si, pér shembull, klasifikimi i veprave penale té ndara né ¢do
kategori zyrash. Né raport mungojné té dhéna, gé u korrespondojné kontrolleve té plota, té
cilat jané rezultat i kétyre kontrolleve me numrin e kontrolluar. Né raport, gjithashtu, nuk jepen
té ndara masat administrative, sa subjekte jané gjobitur pér shkelje té ligjit té konfliktit dhe sa
pér shkelje té ligjit pér deklarimin e pasurisé.

Uné kam parashikuar, zoti kryetar, edhe rekomandimet e Shérbimit t¢ Monitorimit
pér autoritetin e institucionit pér vitin 2019, jané rreth 5 pika , jo kéto gé kané kaluar, sepse
jané realizuar 100%.

Uné do té doja té béja disa pyetje lidhur me informacionin gé jep Ky institucion né
Kuvendin e Shqipériseé.

Si éshté ecuria e kallézimeve penale té dérguara né prokurori, sa jené né proces, Si
edhe ato gé jané té mbartura nga vitet e kaluara, nése nuk pérbéjné sekret? Né raport nuk keni
dhéné detaje té hollésishme pér kété gjé.

Né rezolutén e vjetshme té Kuvendit ju keni kérkuar njé piké té vecanté gé ju té
ndérmerrni edhe ankimimet né gjykaté ose prokurori pér vendimet e mosfillimit, pra ka njé
handikap té madh. Kur ju dérgoni njé dosje né prokurori, shpeshheré, si¢ keni raportuar ju né
vitet e kaluara, prokuroria apo gjykata nuk i kané filluar ¢éshtjet. Pér kété uné mendoj se duhet
t’ju informojné edhe juve.

Sé dyti, cilat jané pritshmérité tuaja? Kjo ka té béjé edhe me strukturén organizative
tuajén, ka té béjé edhe me buxhetin e shtetit. Pér kété vit pérballimi i sfidave ligjore, ju kané
vendosur tashmé si nj€ institucion miréfilli parandalues dhe antikorrupsion. Dua t’ju kujtoj kétu
edhe faktin se shumé shpejt ju pérséri do té keni mungesé kapacitetesh té stafit tuaj, té nivelit
inspektorat 1 lart€¢ 5 plus 2, t€ cilét do t’i atashoni pér 2 vjet rresht prané Ministrisé sé
Brendshme né kuadrin e zbatimit té ligjit pér vetingun e policisé pér vitin 2018, gé do té thoté
se 5 veta nga ju do té jené pjesé pérbérése e vetingut né polici, por, né fakt, ata qé ikin nga ky
institucion ulin rendimentin e punés dhe cilésiné. Do té doja té dija si do ta organizoni punén?

Sé treti, né raport theksoni nevojén pér amendime té ligjit nr.60, gé ne kemi kaluar
né vitin 2016, pér sinjalizimin dhe mbrojtjen e sinjalizuesve. Ju doni ta ndryshoni kété ligj,
por nuk jepni detaje té hollésishme ku konsistojné amendamentet gé ju doni té béni. Ju lutem,
na e sqaroni problematikén e evidentuar nga ana juaj se cilat shihen si té réndésishme né

amendimin e kétij ligji.



Sé fundi, kjo éshté e réndésishme pér publikun dhe deputetét, gé pastaj té mos kemi
debate midis nesh se ky ka 1 milion euro, apo ky ka orén mé té miré ose makinén mé té miré,
dhe madje do té gjej mundésiné ta them edhe né seancé, nga té dhénat e progresraportit
theksohet se operacionalizimi i ploté i sistemit té deklaratave té pasurive online nuk mund té
sigurohet para viti 2022. Si mendoni, a éshté njé afat i arritshém nga ana juaj? Po u realizua
kjo, uné do té jem i geté, né da¢c me Fatmir Xhafajn, né da¢c me Aurora Marén, sepse té gjitha
do té jené online dhe ne do té jemi né rregull me deputetét e té gjitha krahéve pozité- opozité.

Kéto tri katér pyetje i béra pér sqarime pér kolegét e mi, sepse e kam studiuar me
kujdes raportin, por kérkoj disa gjéra mé té detajuara. K&té material qé kam paraqitur do t’jua
jap té gjithéve, sepse duke punuar té gjithé né té njéjtén ményrg, si ne ashtu edhe institucionet
e tjera, jo pse uné e kam béré mé miré, ku né njérin krah té jené pasqyruara té gjitha
rekomandimet pér vitin e kaluar pér njé institucion, ¢faré éshté dhe nuk éshté realizuar né kété
ményré duket performanca dhe puna e miré e cdo institucioni qé miratohet me ligj dhe
Kushtetuté.

Faleminderit, zoti kryetar!

Faleminderit, zoti inspektor!

Ulsi Manja — Ju falénderoj zoti Fino, pér kété prezantim shterues té gjetjeve té
raportit té veprimtarisé té Inspektorit té Larté té€ Deklarimit té Pasurisé pér vitin 2018.

Zoti Ganaj, do t’ju lutesha té na jepnit pérgjigje pér pyetjet qé ju béri zoti Fino dhe
besoj se do té kené pyetje edhe kolegét e tjeré, por edhe uné natyrisht kam pyetjet e mia.

Fillojmé me pérgjigjet pér pyetjet qé ju béri zoti Fino.

Shkélgim Ganaj — Faleminderit!

Po e filloj nga pyetja e fundit, e cila kishte té bénte me afatin pér deklarimin dhe
sistemin online té publikimit té deklaratave dhe interesave private.

Né muajin prill kemi pérfunduar pjesén teknike té sistemit té deklarimit online té
deklaratave dhe té interesave private té pasurisé, ndérsa viti né vijim do té jeté viti i testimit té
sistemit me projekte pilot, sepse éshté njé gjé teknikisht e véshtiré dhe jo e thjeshté, pasi ky
sistem éshté i ri pér gjithé institucionin.

Pra, 1 gjithé viti né vijim do té jeté njé vit testimesh dhe trajnimesh té autoriteteve
pérgjegjése né gjithé Shqipériné, pasi edhe subjektet duhet té njihen me kété ményré té re té
deklarimit. Né vitin 2020, maksimumi viti 2021, ky sistem do té jeté i pérfunduar.

(Ndérhyrje nga salla pa mikrofon)

Po, patjetér.



Sa i takon ligjit pér sinjalizuesit ka pasur njé problem pér shkak se njésité pérgjegjése
nuk i kané dérguar raportet prané nesh, sepse pér kété gjé nuk ka asnjé mekanizém detyrues
ose sanksione né ményré qé ne t’i detyrojmé té na i sjellin raportet. Uné mendoj se kjo pjesé
duhet riparé dhe nése nuk i sjellin brenda afatit, qé éshté periudha janar-mars e ¢do viti, duhet
té ket€ mekanizma qé€ t’1 detyrojné pér té na i sjellé, pasi ndryshe...

(Ndérhyrja nga salla pa mikrofon)

Jemi duke e ndjekur ecuriné e kallézimeve penale. Me ndryshimet e reja té paketés
ligjore gé jané béré né sistemin e drejtésisé, té gjitha vendimet e prokurorisé kontrollohen nga
gjykatat, gjithsesi ne jemi duke béré pjesén toné se si do té jeté ecuria dhe pér té ushtruar té
gjitha mjetet ligjore pér ato raste ku shohim gé ka devijime dhe shkelje té ligjit.

Pérvec¢ ngarkesés gé kemi pasur me vetingun pér gjyqtarét dhe prokurorét e té gjitha
niveleve, pesé inspektoreé té inspektoratit jané atashuar prané komisioneve té posacme pér ligjin
e rivlerésimit té punonjésve té Policisé sé Shtetit, té Gardés sé Republikés dhe Shérbimit té
Céshtjeve té Brendshme dhe Ankesave. Paraprakisht kemi marré masat pér zévendésimin e
tyre né ményré gé té gjitha proceset té ecin dhe mungesa té mos ndihet dhe né ditét né vijim do
té béjmé njé raport té detajuar pér kété puné sé bashku me kérkesat pérkatése pér shtimin e
numrit té punonjésve né kuadér té késaj situate té re.

Kéto ishin pérgjigjet né lidhje me pyetjet e zotit Fino.

Faleminderit, zoti Fino.

Ulsi Manja — Faleminderit, zoti Ganaj!

E ka kérkuar fjalén pér pyetje kolegu Xhemal Qefalia.

Xhemal Qefalia — Faleminderit, zoti kryetar!

Né fakt, pér pyetjen qé uné doja té béja sapo u dha pérgjigje nga pyetjet gé béri zoti
Fino. Megjithaté, duke shfrytézuar prezencén edhe si anétar i Komisionit té Sigurisé jam i
interesuar pér ligjin e vetingut né polici, i cili ka gati njé vit, pavarésisht ndryshimeve gé ka
pésuar. Doja té dija nése keni ndonjé informacion pér ndonjé shifér konkrete se sa kané kaluar
apo thjesht jané atashuar prané komisioneve dhe nuk ka fare veprim?

Faleminderit!

Ulsi Manja — Po, zoti Ganaj.

Shkélgim Ganaj — Né dijeniné time jané né fazat fillestare té marrjes sé zyrave, té
pajisjeve ndihmése dhe besoj se do té fillojné brenda javeés tjetér...

(Ndérhyrje nga salla pa mikrofon)



Rekrutimi ka pérfunduar. Ne ju kemi véné né dispozicion té gjitha té dhénat qé kemi
nga viti 2003, pér gjithé punonjésit e policisé gé kané subjekt i deklarimit té interesave private.
Kaq éshté ajo gé ne mund té béjmé.

Ulsi Manja — Faleminderit!

A ka pyetje té tjera nga kolegét? Nuk ka.

Kam uné dy pyetje pér ju, zoti Ganaj. Né fakt, kolegu Fino i preku pak ¢éshtjet, por né
raportin e detajuar gé ju keni sjellé né komision shoh se pér vitin 2018 keni raportuar 112
zyrtar€ qé€ jan€ ndéshkuar me masén administrative “gjobé” pér refuzim deklarimi apo né rastet
e mosdeklarimeve dhe rastet e konfliktit té interesit. Pyetja ime konsiston, né fakt, kjo éshté
mé shumé pér opinionin publik, cili éshté rrethi i kétyre gjyqtaréve té ndéshkuar me gjobé?

Pyetja tjetér ka té béjé me detyrat dhe pérgjegjésité gé ju ngarkon ligji pér sinjalizimin
dhe mbrojtjen e sinjalizuesve, ligji nr. 60, i vitit 2016. Né raport thuhet se keni administruar
dhe analizuar 404 raportime té dérguara nga njésité pérgjegjése nga té cilat 157 i pérkasin
sektorit publik dhe 247 sektorit privat. Doja té dija, nése ju i keni té dhénat, té cfaré natyre kané
gené 404 raportimet gé keni administruar nga njésité pérgjegjése? Ku konsistojné kéto 404
raportime té dérguara prané institucionit tuaj, té cfaré natyre kané gené problematikat dhe
kérkesat qé keni marré sinjalizim nga kéto njési pérgjegjése?

Kéto jané dy pyetjet gé uné kam pér inspektoratin.

Shkélgim Ganaj — Pér vitin 2018 jané aplikuar 112 masa administrative gjobé, té ndara
proporcionalisht pér té gjitha aspektet e punés soné, qofté pér refuzimin dhe mosdeklarimin e
interesave private, pjesa tjetér ka gené pér konfliktin e interesave dhe pér ligjin pér sinjalizimet
njé pjesé, por té gjitha kané gené né ményré té barabarté. Kéto masa pérfshijné té gjithé nivelin
e zyrtaréve pa pérjashtim, pér momentin nuk mund t’jua jap t€ sakté pér secilén kategori, por
nuk ka zyrtaré qé té mos jeté i pérfshiré né kété numér.

Ulsi Manja — Zyrtarét e nivelit té té gjitha institucioneve.

Shkélgim Ganaj — Po, té gjitha kané.

Sa i takon ligjit pér sinjalizimin dhe mbrojtjen e sinjalizuesve. Jané 166 njési
pérgjegjése né sektorin publik dhe 446 njési pérgjegjése né sektorin privat, pér té cilat ne i kemi
raportet, sipas ligjit pér vitin 2018. Nga 247 raportimet gé jané béré nga sektorin privat nuk ka
asnjé rast sinjalizimi dhe kjo éshté njé ¢éshtje qé duhet paré né vijimési, sepse po béhet viti i
dyté gé nuk ka asnjé rast sinjalizimi nga sektori privat. Uné mendoj se kétu duhen paré shkaget
dhe pse éshté kjo situaté.

Nga 157 raporte vjetore té njésive pérgjegjése té autoriteteve publike ka vetém 3

sinjalizime. E para nga Autoriteti Kombétar i Ushgimit, e dyta nga Instituti i Sigurimeve

Shoqgérore dhe e treta nga Autoriteti Portual Durrés, té cilat jané trajtuar nga ana joné brenda
afatit dhe u éshté dhéné zgjidhja sipas problematikés gé ka pasur. Inspektorati i Larté, si njési
e jashtme sinjalizimi, ka trajtuar 16 raste, ku 3 kérkesa pér mbrojtje kané ardhur nga sektori
publik.

Né pérfundim, éshté njoftuar Kontrolli i Larté i Shteti pér auditim pér ato raste ku ka
pasur probleme me tenderé dhe abuzime me fondet publike. Gjithashtu, éshté njoftuar pér
ndjekje penale Prokuroria e Rrethit Gjygésor Tirané, Komisioni i Pavarur i Kualifikimit, si dhe
jané njoftuar titullarét e autoriteteve publike gendrore pér marrjen e masave disiplinore ndaj
personave pérgjegjés. Té 16 rastet gé kemi marré ne si njési e jashtme jané trajtuar té plota dhe
brenda afateve. 3 kérkesa pér mbrojtje nga hakmarrja jané trajtuar né pérputhje me Kodin e
Procedurave Administrative brenda té gjitha afateve ligjore.

Shgetésim mbetet ajo gé ju thashé né fillim, sepse éshté viti i dyté qé sektori privat
nuk ka sinjalizuar asnjé rast.

Faleminderit!

Ulsi Manja — Faleminderit, zoti Ganaj!

Megenése mbaruam fazén e pyetjeve, a ka diskutime nga kolegét?

Po, zonja Bushka.

Klotilda Bushka — Faleminderit, zoti kryetar!

Uné jam njohur me raportin e Shérbimit t¢ Monitorimit té Institucioneve pér
veprimtariné e vitit 2018 té béré nga ILDKPKI-ja, si dhe dégjova raportimin tuaj dhe
shpjegimet e relatorit, zotit Fino. Duke e krahasuar raportimin e vitit 2018 me raportimin e njé
viti mé paré, uné shikoj progres né té gjitha fushat. Ajo gé mé bén mé shumé pérshtypje, si njé
nga detyrimet e vendit toné né kuadrin e procesit integrues, por edhe né kuadrin e
pérputhshmérisé me standardet ndérkombétare né fushén e kontrollit té pasurive, dhe njé nga
elementet, gé parandalon dhe ndihmon né luftén kundér korrupsionit dhe pérdorimit té aseteve
té krimit té organizuar né ekonomi éshté edhe pérmbushja e rekomandimeve té Iéna nga
GRECO. Kéto rekomandime jané shumé té€ réndésishme, té cilat do t€ doja t’1 theksoja né kété
mbledhje.

Njé nga rekomandimet ka té béjé me faktin se pérmban orientime dhe detyrime té
shtetit shqgiptar, gé pérmbajtja e deklaratave té pasurive té deputeteve té béhen publike né njé
fage zyrtare né kohén e duhur, duke marré parasysh respektimin e privatésisé dhe sigurisé sé
deputetéve dhe personave té lidhur me ta, gé jané subjekt i detyrimit pér raportim. Sipas
GRECO-s, ky rekomandim éshté zbatuar né ményré té kénagshme dhe jo mé kot uné po e

cilésoj si argument. Uné€ dua t’u rikujtoj t€ gjithé kolegéve t€ kétij komisioni, por edhe publikut

gé na ndjek, se me iniciativén e Kuvendit t¢ Republikés sé Shqipérisé dhe té deputetéve té
maxhorancés, né bashképunim me Inspektoratin, vitin e kaluar u ndérmorén disa ndryshime
pér sa i takon procesit té transparencés, raportimit té té dhénave qé deklarojné jo vetém
deputetét, por edhe té zgjedhurit né té gjitha nivelet, si dhe funksionarét e larté publik. Kjo
iniciativé éshté ndérmarré né ményré qé ky sistem transparence té mos publikojé vetém té
dhéna, té cilat do té raportohen, por té jeté i pérfshiré né njé sistem dixhital online.

Duke iu referuar edhe pyetjes gé béri relatori dhe pérgjigjes gé dha zoti Ganaj, kjo ka
té béjé pikérisht me sistemin online, pér té cilin né progres-raportet e Shqipérisé pér vitet e
fundit ne kemi pasur komente té natyrés se sa mé shumé té vonohet njé sistem i tillé, aq mé e
ngadalté do té ishte edhe pérpjekja e Shqipérisé pér té ecur pérpara né kuadrin e transparenceés.
Prandaj, uné do té doja té jepja vlerésimin tim pér shpejtésiné me té cilén u veprua, né ményré
gé ky sistem té jeté i afté pér té gené efektiv brenda vitit 2021. Ndérkohé, sipas raportit, uné
shikoj se ju keni filluar me testimin e té gjithé sistemit. Nése gjaté kétij viti testimet do té
rezultojné té suksesshme, uné ¢cmoj se ju do té arrini ta ngrini kété sistem dhe do té béhet efektiv
brenda vitit 2021.

Nga ana tjetér, edhe rekomandimi i ri i GRECO-s, i cili ka té béjé me faktin e rritjes
sé bashképunimit ndérmjet ILDKPKI-sé dhe institucioneve pérkatése, por edhe private, éshté,
gjithashtu, i pérmbushur dhe i kénagshém — thoté GRECO, sepse né ndryshimet e fundit qé iu
béné ligjit pérkatés, me té cilin ju operoni, u parashikua edhe detyrimi i operatoréve né
sistemin privat, si¢ jané bankat, pér té dhéné té dhéna, edhe kur kérkohen nga pérfagésues té
tjeré té institucionit, jo vetém nga Inspektorati. Pra, gjithcka éshté njé tregues i garté i vullnetit
dhe i pérgjegjshmérisé pér té ecur para né kété fushé, né ményré gé jo vetém né kuadér té
transparencés, por edhe né kuadér té veprimeve parandaluese, luftés kundér korrupsionit dhe
aseteve kriminale né veprimtarité korruptive té kemi ritme t& kénagshme pér té pérmbushur
njéherazi jo vetém detyrimet qé ka Shqipéria né kuadér té integrimit né Bashkimin Europian,
por edhe ato detyrime gé té gjithé i kemi karshi shtetasve shqiptaré, karshi gytetaréve té vendit
toné, pér té gené mé té pérgjegjshém né formimin e té gjithé elementeve té shtetit ligjor dhe né
zbatimin e ligjit.

Uné ju falénderoj dhe shpresoj gé né rekomandimet e vitit 2019 té vendosim edhe ato
gé jané nxjerré té papérmbushura nga raporti ndérkombétar, si dhe té realizojmé ndryshimet
ligjore t€ nevojshme pér sa i takon ligjit “Pér konfliktin e interesave”, té cilat 1 kemi diskutuar
né mbledhjet e organizuara me grupet e punés dhe po punohet ende.

Uné do té doja ta béja té ditur pér opinionin publik se njé grup pune brenda Kuvendit

té Republikés sé Shqipérisé me pérfagésues té Inspektoratit éshté duke punuar pér

pérmirésimin e legjislacionit né lidhje me konfliktin e interesit pér ta béré até mé té qarté, pér
ta pérafruar me standardet ndérkombétare, né ményré gé té mos keté mé asnjé ekuivok nga
zbatueshmeéria e ligjit pér sa u takon pércaktimeve né ligj.

Késhtu gé ju falénderoj dhe ju uroj puné té mbaré!

Ulsi Manja — Faleminderit, zonja Bushka!

A ka diskutime té tjera nga kolegét?

Po, zoti Fino.

Bashkim Fino — Megenése nuk ka asnjé diskutim tjetér uné, si relator, né kuadrin e
pyetjeve gé u béné dhe informacionit gé u dha kétu, do té doja gé kryeinspektori té jeté mé i
hapur né diskutimet gé do té keté né seancé plenare pér té dhéna krahasuese ndér vite, por té
jené edhe té specifikuara. Kjo do té jeté njé gjé e miré pér publikun dhe pér deputetét.

Sé dyti, me siguri do té béjmé njé mbledhje tjetér qé té vihen né eficiencé edhe kéto
dy apo tri momente gé kané té béjné me ligjin e sinjalizuesve. Pér kété gjé kryeinspektori kérkoi
ndihmé nga ne, sepse kérkon njé ndryshim té ligjit, pér shkak se ka dy vjet qé éshté né fuqi
dhe, me sa duket, nuk po gjen zbatim pér té dhéné informacionet e nevojshme. Ne nuk mund
té b&jmé thjesht ligje gé té jemi né rregull me BE-né, ndérkohé gé ato nuk jané té zbatueshme
dhe nuk i shérbejné njé institucioni qé éshté shumé i réndésishém, si¢ éshté ILDKPKI-ja, e
cila népérmjet sinjalizimeve do té béjé t& mundur procedimin pér drejtuesit, gofshin kéta
privaté apo shtetéroré. Uné mendoj se né rekomandim duhet té jeté edhe kjo si ¢éshtje pér t'u
zgjidhur.

Pyetja e detajuar gé bété ju si kryetar qé i ndaté gjobat private nga ato publike,
njékohésisht edhe sgarimet, té cilat jané mé té sakta né raport, gofté rekomandimet e GRECO-
s, qofté edhe progresraporti i vitit té kaluar apo edhe ai gé presim té vijé, jané njé ndihmé shumé
e madhe qé té paktén njé institucion ta kemi konkret dhe korrekt, né ményré gé té jeté i hapur
pér té gjithé shqiptarét, né radhé té paré, pér ne deputetét pér té gqené transparenté dhe korrekté,
sepse, sa mé i forté dhe i miré té jeté ky institucion, ag mé miré do té ecin punét.

Duket sikur né plan té paré ka njé konflikt interesi ndérmjet nesh dhe jush, por
absolutisht nuk éshté késhtu. Né fund té fundit, ne thjesht u kérkojmé llogari, sepse té gjithé i
kané dosjet e tyre, né kuptimin e skedés pasurore, té cilat do té kontrollohen dhe do té
monitorohen ¢do dy vjet. Kjo tashmé éshté njé gjé pozitive, sepse, njékohésisht, Inspektorati
bén hetime dhe né fund del me deklarata, té cilat béhen publike pér té gjithé shqiptarét. Ndaj,
me té drejté, uné dhe zonja Bushka kérkuam gé né vitin 2022, pse jo njé vit mé paré,

Inspektorati té keté mundési gé deklarimet e anétaréve té parlamentit shqiptar té jené online.

Uné, sé bashku me Drejtoriné e Monitorimeve, kam pérgatitur 5 pika, por té shtojmé
edhe dy té tjera gé té jené né kuadér té rekomandimeve té vitit 2019. Rekomandimet e vitit
2018 jané plotésisht té realizuara dhe pér kété jam i kénaqur. Gjithashtu, besoj se edhe
rekomandimet e vitit 2019 do té realizohen nga Inspektorati.

Si relator, javén tjetér do t’ju parages projektin me rekomandimet e kétij institucioni
pér vitin 2019, ku do té pérfshihen edhe kéto 2-3 gjérat gé u trajtuan kétu, té cilat do té jené mé
té detajuara edhe né rezolutén gé do té miratojmé.

Faleminderit!

Ulsi Maja — Faleminderit, zoti Fino!

Uné dua ta mbyll edhe kété piké té fundit té rendit té dités.

Si kryetar i komisionit dua té shpreh disa konsiderata né lidhje me punén e kétij
institucioni, por edhe me gjetjet e raportit qé Ky institucion ka sjellé nga ana e relatorit dhe nga
pyetjet e kolegéve té mi deputeté.

Inspektorati éshté njé nga agjencité mé té réndésishme shtetérore né luftén kundér
korrupsionit né radhét e zyrtaréve té larté. Uné e gjej me vend té pérshéndes punén e miré dhe
pérpjekjet e vazhdueshme té késaj agjencie, si njé kontribut me vleré, né luftén kundér
korrupsionit né radhét e zyrtaréve té larté.

Mé vjen miré qé jané pérmbushur plotésisht rekomandimet e Iéna me rezolutén e
Kuvendit pér vitin 2018. Kétu gjej rastin té falénderoj relatorin, kolegun Bashkim Fino, sepse
ményra e paragitjes sé pérmbushjes sé detyrimeve té Iéna né rezolutén e Kuvendit éshté njé
risi, pra forma e paraqgitur nga relatori. Kjo formé na jep mundési té njihemi mé né detaje me
plotésimin e detyrave té Iéna nga Kuvendi pér Inspektorin e Larté té Deklarimit dhe Kontrollit
té Pasurive, por edhe né rezolutén gé do té miratojmé né mbledhjen pasardhése ne do té kemi
njé panoramé té garté té detyrave qé jané pérmbushur dhe té atyre gé nuk jané pérmbushur, té
cilat do té duhet té lihen si detyra kryesore pér vitin 2019.

Punén e miré e kétij institucioni uné e shikoj né dy shtylla.

Sé pari, né mbéshtetjen e vazhdueshme gé Komisioni i Ligjeve dhe Kuvendi i
Shqipérisé i ka dhéné Kkétij institucioni, por edhe né seriozitetin me té cilin ky institucion,
ndonése éshté i pakté né numér, ka pérmbushur detyrat. Ky institucion jo vetém gé ka
pérmbushur detyrat qé 1 ngarkon ligji organik “Pér kontrollin dhe deklarimin e pasurive”, por
edhe detyra té tjera shtesé, gé jané 1éné me ligjet e reja té reformés, kétu e kam fjalén pér
vetingun e gjyqtaréve dhe prokuroréve, detyrat e ngarkuara me ligjin “Pér vetingun né Policiné
e Shtetit”, por edhe detyra té tjera q€ i ngarkon ligji nr. 60 i vitit 2016 “Pér sinjalizimin dhe

mbrojtjen e sinjalizuesve”.

Komisioni i Ligjeve dhe Kuvendi i kané pérmbushur detyrat e veta né raport me kété
institucion, kétu kam parasysh ndryshimet ligjore gé ne bémé né ligjin organik né lidhje me
deklarimet online.

Zonja Bushka solli né vémendjen e kolegéve bashképunimin e komisionit me
Inspektoratin, té cilét po punojné pér ndryshimin e ligjit pér konflikt interesit.

Zoti kryeinspektor, e shikoj me réndési gé pjesé e kétyre ndryshimeve ligjore gé ne
kemi né proces me ligjin “Pér konfliktin e interesit” t€ jené edhe shqetésimet q€ ju ngritét pér
ligjin “Pér sinjalizimin dhe mbrojtjen e sinjalizuesve”. Pse e them kété€? Sepse ky ligj éshté né
vitin e treté té zbatimit dhe kemi 247 raporte nga njésité pérgjegjése né sektorin privat dhe nuk
ka asnjé rast, ndérsa nga njésité pérgjegjése né sektorin publik kemi 157 raportime dhe ka
vetém tri raste. Pra, njé ligj qé né térésiné e tij né 3 vjet zbatim éshté shumé larg géllimit pér té
cilin u miratua. Kjo nuk do té thoté se nuk ka raste, sepse kemi 16 raste té deklaruara si njési e
jashtme dhe kéto jané raste t& ndérmarra nga Inspektori i Larté i Deklarimit té Pasurive, nga té
cilat 3 kané gené me kérkesé dhe 13 té tjerat kané gené si njési e jashtme. Gjithashtu, kemi
raste flagrante té raportuara né Kontrollin e Larté té Shtetit, pér té cilat éshté ndérmarré njé
kontroll nga ana e Kkétij institucioni dhe raste té raportuara né prokurori. Pra, jané dy gjéra gé
nuk shkojné me kéteé ligj.

Si njési e jashtme ku ju veproni né bazé té kétij ligji me iniciativé ka raste dhe
problematika, ndérsa njésité pérgjegjése nga brenda gé e kané detyrim ligjor té raportojné rastet
e korrupsionit brenda agjencive shtetérore dhe private, kemi pothuajse zero raste.

Njé problematiké tjetér me kété ligj éshté edhe mosraportimi, té paktén edhe
formalisht, si detyrim ligjor nga ana e kétyre agjencive. Pér kété uné mendoj se ka nevojé pér
ndérhyrje ligjore, gé ne ta definojmé si detyrim ligjor raportimin prané Inspektorit t& Larté té
Kontrollit dhe Deklarimit té Pasurive, sipas kétij ligjin, gé té mos ngelet i vdekur nga piképamja
e zbatimit té tij.

Uné e di ngarkesén e punés gé ka institucioni juaj, pasi po punoni pér organet e
vetingut, pér té pérfunduar dhe pérmbyllur me sukses procesin e vetingut me rreth 1000 zyrtaré
té drejtésisé, i cili éshté né proces, po ashtu edhe pér njé numér té konsiderueshém té zyrtaréve
té policis€ qé€ do t’i nénshtrohen vetingut. Ju inkurajoj pér vazhdimin e punés si¢ keni béré deri
mé sot. Nga ana e Komisionit dhe Kuvendit té Shqipérisé do té keni té gjithé mbéshtetjen qé
ju kérkoni, jemi té hapur pér ta cuar mé tej punén e pérbashkét pér té luftuar korrupsionin né
radhét e zyrtaréve té larté, sepse uné jam i bindur gé do ta fitojmé betején me korrupsionin.

Edhe njé heré faleminderit pér paragitjen né komision.

Falénderoj edhe relatorin, kolegun Fino, pér materialin e ploté dhe shterues gé
paragiti né komision.

Uné besoj se zoti Fino dhe késhilltarét e komisionit do t’i kené né konsideraté ato qé
u thané kétu, si nga diskutimet, por edhe nga pérgjigjet e pyetjeve, pér rezolutén gé ne do té
hartojmé pér ta miratuar né mbledhjen tjetér.

Gjithashtu, dua t’i kérkoj edhe kryeinspektorit qé né raportimet qé do t&€ b&jé né
seancén plenare té mbajé né konsideraté ato qé u diskutuan sot né Komisionin e Ligjeve, sepse
kolegét e tjeré deputeté, por edhe opinioni publik kané nevojé gé ta njohin si duhet punén qé
ka béré ky institucion, né ményré gé té mos ngelet njé puné brenda sallés sé Komisionit té
Ligjeve apo brenda mureve té institucionit qé€ drejtoni. Puna juaj duhet t’i béhet e njohur
publikut.

Faleminderit dhe dité té mbaré!

Kétu e mbyllim mbledhjen e komisionit pér ditén e sotme.

Mbledhja e radhés do té njoftohet nga sekretaria e komisionit.

Faleminderit!

MBYLLET MBLEDHJA

